	ՀԻՄՆԱՎՈՐՈՒՄ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՄԱՆ ԵՎ  ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ՈՒ ԿԱԶՄԱԿԵՐՊՈՒԹՅՈՒՆՆԵՐԻ ՔԱՂԱՔԱՑԻԱԿԱՆ ՊԱՇՏՊԱՆՈՒԹՅԱՆ ՎԻՃԱԿԻ ՀԱՄԱԼԻՐ ԳՆԱՀԱՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ

	Անհրաժեշտությունը

	Սույն կառավարության որոշման ընդունման անհրաժեշտությունը բխում է Հայաստանի Հանրապետության Նախագահի 2008 թվականի դեկտեմբերի 15-ի թիվ ՀՆ-2365-գ հանձնարարականի 3-րդ կետի 2-րդ ենթակետով և Հայաստանի Հանրապետության քաղաքացիական պաշտպանության հայեցակարգի 23-րդ կե​տի 9-րդ և 13-րդ ենթակետերի, ինչպես նաև Հայաստանի  Հանրապետության կառավարության 2012 թվականի մայիսի 24-ի «Հայաստանի Հանրապետության քաղաքացիական պաշտպանության հայեցակարգից բխող 2012-2015 թվականների միջոցառումների ծրագիրը հաստատելու մասին» թիվ 679-Ն որոշմամբ հաստատված հավելվածի 2-րդ կետի պահանջներից:

	Ընթացիկ իրավիճակը և խնդիրները

	«Քաղաքացիական պաշտպանության մասին» Հայաստանի Հանրապետության օրենքի 10-րդ հոդվածի ա) կետի համաձայն, Հայաստանի Հանրապետության կառավարությունը իրականացնում է քաղաքացիական պաշտպանության ընդհանուր ղեկավարումը, որն իր մեջ ընդգրկում է նաև պետական կառավարման և տեղական ինքնակառավարման մարմինների ու կազմակերպությունների (անկախ սեփականության ձևից) քաղաքացիական պաշտպանության կազմակերպման և վարման նկատմամբ հսկողության սահմանումը: Չնայած Հայաստանի Հանրապետության կառավարությունը վերահսկում է քաղաքացիական պաշտպանության բնագավառը կարգավորող իրավական ակտերով սահմանված գործառույթներ և կազմակերպում քաղաքացիական պաշտպանության վիճակի համալիր գնահատում, սակայն մինչև օրս «ՀՀ պե​տա​կան կա​ռա​վար​ման և տե​ղա​կան ինք​նա​կա​ռա​վար​ման մար​մին​նե​րի ու կազ​մա​կեր​պու​թյուն​նե​րի ՔՊ վի​ճա​կի  գնա​հատ​ման» մե​թո​դական ուղեցույցներ չկան:

	Բնագավառում իրականացվող քաղաքականությունը 

	Իրականացվում է Հայաստանի Հանրապետության քաղաքացիական պաշտպանության հայեցակարգի դրույթների իրագործման նպատակով Հայաստանի Հանրապետության պետական կառավարման և տեղական ինքնակառավարման մարմինների ու կազմակերպությունների քաղաքացիական պաշտպանության վիճակի  համալիր գնահատման գործընթացի նույնականացման քաղաքականություն:

	

	Կարգավորման նպատակը  և բնույթը

	Սույն կարգը նպատակ ունի կանոնակարգելու Հայաստանի Հանրապետության պետական կառավարման և տեղական ինքնակառավարման մարմինների ու կազմակերպությունների կողմից քաղաքացիական պաշտպանությանն ուղղված գործունեության համակարգման, և գնահատման հարցերը, որոնք հիմք կհանդիսանան քաղաքացիական պաշտպանության միջոցառումների պլանավորման, իրականացման և ապահովման գործընթացների վերաբերյալ հիմնավորված որոշումների ընդունման համար:   

	Նախագծի մշակման գործընթացում ներգրավված ինստիտուտները և անձինք

	Նախագիծը մշակվել է ՀՀ արտակարգ իրավիճակների նախարարության կողմից, մշակման գործընթացում այլ ինստիտուտներ և անձինք չեն ներգրավվել:

	Ակնկալվող արդյունքը

	Հայաստանի Հանրապետության պետական կառավարման և տեղական ինքնակառավարման մարմինների ու կազմակերպությունների քաղաքացիական պաշտպանության վիճակի  համալիր գնահատման գործող կարգի առկայությունը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	Սույն նախագծի ընդունմամբ այլ իրավական ակտերի ընդունման անհրաժեշտության չի առաջանում: 

	Միջազգային պայմանագրերով ստանձնած պարտավորությունների հետ համապատասխանությունը – համապատասխանում է ստանձնած պարտավորություններին

	ՏԵՂԵԿԱՆՔ

Հասարակության մասնակցության մասին

	Նախագիծը հասարակության քննարկմանը դրված չի եղել:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

